
Sarrera 
 
Laginketa hauen helburua, Trissexodon constrictus Helicidae familiako 6mm-tako molusku         
gasteropodo espeziearen banaketa geografikoari buruzko informazio gehiago biltzea izan         
da. Habitatari dagokionez, gehienbat baso hostogalkorretako gune hezeetako harrien azpian          
edo lurzoruko orbelaren artean bizi da. 
 
Espezie nahiko arraroa den arren, Pirinioetako ekialdeko endemikoa da. Barraskilo hori ia            
anomalia kontsideratzen da Euskal Herrian bere ezaugarri morfologikoek barraskilo         
amerikarren antz handiagoa baitute. Berezitasun hori dela eta, eta kontuan izanik Euskal            
Herriko zenbait txokotan animalia horren presentzia ezaguna dela, laginketa hauen helburua           
lagindu gabeko zenbait puntu lagintzea izan da, espeziearen presentziaren edo          
ausentziaren berri izateko. Horrela, bere banaketa geografikoari buruzko ezagutza         
handitzeko. 
 
Metodologia 
 
Barraskiloen azterketa biogeografikoa 2018ko martxoaren 28an egin zen, goiz eta eguerdian           
zehar, 10:00etatik 15:00ak arte gutxi gorabehera. 30TWM UTM koordenatuko eremuaren 4           
puntu ezberdin hautatu ziren, azarez, espeziea biltzeko; bakoitzean ordu bete inguru igaroz.            
Koordenatu horietan aurkitzen diren hirigunerik garrantzitsuenak Zamudio, Fruiz,        
Gamiz-Fika edo Lezama izanik.  
 
Laginketa puntu bakoitzera autoz heldu eta lurzoruan barraskiloen bilaketa hasi zen.           
Aukeratutako puntuetan harrien eta enborren azpian begiratu zen baita orbela eta goroldioa            
zeuden guneetan ere.  
 
Unibertsitatetik landan erabili beharreko materiala erabili zen. Bi pote mota ezberdin hartu            
ziren laginak uzteko. Handia, alkohola zeukana, bizirik zeuden aleak kontserbatzeko zen           
(erabili ez genuena). Txikiak, alkoholik gabekoak, maskorrak gordetzeko erabili ziren. Eremu           
bakoitzeko lurzorua behatu ondoren, intereseko laginak zirenak pote hauetan sartu ziren eta            
hori egoki errotulatu zen UTM koordenatu zehatzekin (laginketa puntuak 100m-ko          
zehaztasunarekin definitu ziren). Zenbait aste geroago, unibertsitatean laginen identifikazioa         
egin zen. 
 
 
 
  



 

Emaitzak 

 

1. Laginketa puntua:  
 
Izena: Olatxu auzoa 
Koordenatuak:  30TWN193972 eta 30TWN195974 
Altuera: 117 m  
Deskribapena (landaredia, substratua,..):  Alde batetik, ibaiertzeko baso mistoa, eremu 
oso hezea, goroldioz betea. Substratua, aurretik esan bezala, hezetasun handikoa, orbel 
nahikorekin. Horren azpian, lokatz hezea eta harri txikiak. Bestetik, argazkian ikus daitekeen 
bide ondoko zuhaitz garaiez osaturiko basoa. Lurzorua hemen ere oso hezea eta orbelean 
aberatsa, ia beti gerizpean dagoena. Substratua, aurreko kasuan bezalaxe, lokatz ugarikoa 
eta harri txikiz tartekatua. 

 
 
Espezieak 
Trissexodon constrictus: 0 ale , 0 maskor. 
Bestelako espezieak: 0 ale , 0 maskor. 



 

 
        2. Laginketa puntua:  
 
Izena: San Miguel ermita 
Koordenatuak: 30TWN186947 
Altuera: 205m. 
Deskribapena (landaredia, substratua,..): Eukalipto-landaketa 
bateko muga, hezetasun handiko gunea. Goroldio eta iratzez beteta 
bereziki. Substratua, hezetasun handikoa, eukalipto hosto ugari 
lurrean, eta azpian, materia organikoaren deskonposatzen. Horren 
behean, lokatza hezetasun handiarekin, eta harri txikiz tartekatuta.  
 

 
 
Espezieak 
Trissexodon constrictus: 0 ale ,  0 maskor. 
Discus rotundatus: 0 ale, 2 maskor. 
Bestelako espezieak: 0 ale, 3 maskor. 
 
 
 
 
  



 

  3.  Laginketa puntua:  
 
Izena: Lezama ingurua 
Koordenatuak: 30TWN148916 
Altuera: 64 m 
Deskribapena (landaredia, substratua,..): Baso hostogalkorreko 
bidea. Zuhaitz garaiak alde batera utziz, sastraka eta zuhaixka ugariko 
ingurua. Lurzoru oso hezea, orbelean aberatsa, maiz gerizpean egongo dena. Bertan, belar 
zein gramineo batzuen agerpena ere beha daiteke. Substratua lokatz ugarikoa, harri txikiz 
tartekatua ere. 

 
 
 
Espezieak 
Trissexodon constrictus: 0 ale ,  0 maskor. 
Discus rotundatus: 0 ale, 1 maskor. 
Bestelako espezieak: 0 ale, 2 maskor. 
 

  
 
 
 
  
 
  



 

 4. Laginketa puntua:  
 

Izena: Zamudioko ospitale ondoan 
Koordenatuak: 30TWN123935 
Altuera: 50 m 
Deskribapena (landaredia, substratua,..): Eukalipto-landaketa 
bat. Lurzorua landare honen hostoez beteta dago lurraren 
deskonposizioaren parte izanez. Hainbat sastraka. Hezetasun 
handiko gunea. 

 
Espezieak 
Trissexodon constrictus: 0 ale ,  0 maskor. 
Discus rotundatus: 0 ale, 3 maskor. 
Bestelako espezieak: 0 ale, 3 maskor. 

 
 
 
 
 


